
Uunga siunnersuut: Inuussutissat pillugit Inatsisartut inatsisaat nr. xx, xx. xxx 2019-
imeersoq

pillugu

Aalisarnermut, Piniarnermut Nunalerinermullu Ataatsimiititaliap
siunnersuutip aappassaaneernegarneranut

ISUMALIUTISSIISSUTAA
Ataatsimiititaliap suliarinninnermini ilaasortarai:

Inatsisartunut ilaasortaq Henrik Fleischer, Siumut, siulittaasoq

Inatsisartunut ilaasortaq Aggaluaqg B. Egede, Inuit Ataqatigiit, siulittaasup tullia
Inatsisartunut ilaasortaq Jens Danielsen, Siumut

Inatsisartunut ilaasortaq Steen Lynge, Demokraatit

Inatsisartunut ilaasortag Mute Bourup Egede, Inuit Atagatigiit

Inatsisartunut ilaasortag Hans Enoksen, Partii Naleraq

Ullog 30. september 2019-imi siullermeerinninnerup kingorna ataatsimiititaliap siunnersuut
misissorpaa.

Siunnersuutip imarisaa siunertaalu

Kalaallit Nunaanni inuussutissanik passussinerni immikkoortuni tamani paasiuminartumik,
piffissamut naleqquttumik atuisunullu atoruminartumik inatsisegarnissaq inatsisissatut
siunnersuummik saggqummiussinermi siunertaavoq.

Tamatuma saniatigut inuussutissanut tunngatillugu inuit peqgissusiannik qaffasissumik
illersuinissap atuisullu soqutigisaannik illersuinissap qulakkeernegarnissaat
siunnersuutegarnermi siunertarinegarpog.

Kalaallit Nunaanni Uumasunut Nakorsagarnermut Inuussutissalerinermullu  Ogartussat
sukumiisumik  nakkutilliisinnaanissamut  sakkussanik  nutaanik  atugassinnegarnissaat
siunnersuutegarnermi aamma siunertarineqarpoq. Sakkussat taakku ilaatigut ilagaat:

- Suliffeqarfiit inuussutissaleriffiusut nammineq nakkutilliinerannik atuutsitsilernermi
aammalu nakkutilliinermut oqartussat nakkutilliineranni ajutooratarsinnaanermik
misissueqgissaarnermik aagqissuussaasumik atuineq,

- Suminngaanneernerannik piumasagarsinnaanermik piumasagaat,

- Inuussutissat pillugit inatsimmi piumasaqgaatinik suliffegarfiup eqquutsitsinissaanut
tunngatillugu akisussaaffiup agguataarneqgarneranik erseqgissaaneq,

- Suliffeqarfinnik inuussutissaleriffinnik tamanik nalunaarsuineq

- Annikitsumik  tunisassiorneq aammalu najukkani  tunisassiarinegarsimasunik
tuniniaaneq pillugit immikkut maleruagassat, aamma

- Allaffissornikkut akiliisitsisinnaanermut aammalu eqgartuussiviit avagqullugit
arsaarinnissinnaanermut periarfissag.

Tusarniaanermut akissutit

Tusarniaanermut akissutit inatsisissatut siunnersuummik tunniussinermut ilutigitillugu
Inatsisartut Allattogarfiannut nassiunnegarput, tamannalu Inatsisartut Siulittaasoqarfiata
ilusiliinissamut piumasagaataanut naapertuuppog.

Ataatsimiititaliap siunnersuummik suliarinninnera

Inatsisissatut siunnersuummi 8 1, imm. 4-mi allassimavoq inuussutissanik eqqussuineq
annissuinerlu inatsimmut ilaanngitsut, “tassunga ilanngullugit aalisakkanik aamma
aalisakkanit tunisassianik niuegatigiinneq”. Taamaattorli “aalisakkanik aamma aalisakkanit
tunisassianik  niueqatigiinneq”-mik  ogarneq Qganog paasinegassanersoq inatsimmi
ogaasertatigut nassuiaatitigullu paasinarsisinneganngilag. Tamanna tunngavigalugu tamanna
siunnersuummik aappassaaneerinninnermut atatillugu akissutegaamminni itisileqqullugu
Naalakkersuisut ataatsimiititaliamit kaammattornegarput.

”Atortut inuussutissanut attuuttussat” suunerannik nassuiaanermut atatillugu, takuuk 8§ 3, imm.
1, nr. 28, allassimanngilaq atortussat aalajangersimasumik siunertagarlutik atugassat aammalu
atortussat inuussutissanik suliagarnermi atugassat imaluunniit atortussat nalinginnaasumik
atugassiat Naalakkersuisunit immikkoortisimaneqgarnersut. Taamatut erseqgissaanissaq
niuerutegartut sorliit nalunaarsornegartussaatitaanermut ilaatinnegarnerannut tunngatillugu
pingaaruteqassaaq, tak. siunnersuummi § 24.

Suliffegarfiit inuussutissaleriffiusut aalajangersimasut oqartussanit akuerinegaqgaarnatik
ingerlataminnik  aallartitsisinnaanngitsut ~ pillugit ~ malittarisassanik ~ Naalakkersuisut
aalajangersaasinnaasut inatsisissatut siunnersuummi § 25, imm. 1-imi allassimavoq. § 25, imm.
2-mi allassimavoq “Naalakkersuisut suliffegarfiit inuussutissaleriffiusut akuerinegarnissaat
pillugu malittarisassanik aalajangersaassapput, tamatumunnga ilanngullugit suliffeqarfiup
inuussutissalerisup akuersissummik nalunaarfiginegarnissaa pillugu piumasagaatit, aamma
akuersissummut  atugassarititaasunik  ilanngussinissamut  periarfissaq  pillugu...”
Immikkoortumut nassuiaatini allassimavoq ”Aalajangersagaq suliffegarfinnik
inuussutissaleriffiusunik  akuersineq pillugu  malittarisassanik  aalajangersaanissamut
Naalakkersuisunut piginnaatitsivoq, tassunga ilanngullugu suliffegarfimmik akuersinermut
atasut  piumasagaatit. Aalajangersagaq taanna tunngavigalugu suliffeqarfinnut

aalajangersimasunut taamaallaat atuuttunik piumasaqaatit nalinginnaasut
ilaatinnegarsinnaapput kiisalu suliffegarfinnut immikkoortunut taamaallaat atuuttunik
piumasagaatinik aalajangersaasoqarluni. ” Suliffeqarfinnut aalajangersimasunut

atugassiissutitut aalajangersarnegartut nalinginnaasumik  maleruagassanik, nalunaarutitut
ilusilerlugit  aalajangersarneqartunik,  tunngaveqartinnegarnissaat  ataatsimiititaliamit

tunngavissaatinnegarpog. Nalunaarutikkut nalinginnaasumik maleruagassanik
aalajangersaasogarsimatinnagu  suliffegarfimmut  aalajangersimasumut  atugassiissutinik
aalajangersaanermut aalajangersagaq atorneqarpat, tamanna taamungaannaq

assigiissagaanngitsumillu suliamik ingerlatsisogarneranik nassatagarsinnaavoq.

Pingaarnertut tunisassiortut, suliffegarfiit inuussutissaleriffiusut aammalu suliffeqarfiit
inuussutissanut attuuttussanik sanaartortut nakkutilliinerni misissuinernilu aningaasartuutinik
akiliutegarnissaat  pillugu  malittarisassanik  Naalakkersuisut  aalajangersaasinnaanerat
siunnersuummi 8 35-ikkut tunngavissinnegarpog. Taamaalillunilu eqqussuisut niuerutegartullu
aalajangersakkami taaneganngillat. Naak taakku inatsisit naapertorlugu
pisussaaffeqartinneqartut. ~ Aalajangersakkami  assigiinngisitaartitsineq  siunertaanersoq
taamaannginnersorluunniit nassuiaatini nassuiaatigineganngilag.

Aalajangiisussaasutut ogartussaasut gaqugukkulluunniit, pissusissamisoortumik
Kinaassutsimut uppernarsaammik takutitsinikkut eqqartuussivimmiillu
aalajangiinertaganngitsumik illunut tamanut ammasunut pigineqgartunullu isersinnaanerat 8§ 44-
kkut tunngavissinnegarpoq. Taamaattorli illut tamanut ammasut” ganoq paasinegassanersoq
inatsimmi ogaasertatigut nassuiaatitigulluunniit tikkuussiffigineganngilag. Illut taakku
assersuutigalugu namminersortunit piginegarpat tamanit iserfiginegarsinnaasut imaluunniit
taamaallaat tassaappat illut pisortanit pigineqartut? Aalajangersakkat ataasiakkaat
kiffaanngissuseqarnerannik innarliinissamut piginnaatitsisut sakkortusisamik
tunngavissinnegarsimanissaat piumasagaataammat aalajangersakkamut tassunga atatillugu
erseqqissaatiginissaa ataatsimiititaliamit tunngavissagartinnegarpog.

Inatsisissatut  siunnersuut akuusunut mikinerusunut pisussaaffiliisoq oqaatigissallugu
ataatsimiititaliap tunngavissagartippaa. Inatsisissatut siunnersuutikkut peqqussutigineqgartut
paasiniarnerat akuusunut mikinerusunut unammillernarnerusinnaavoq. Taamaattumillu
immersugassat paasiuminartut sakkussallu atorluarnegarsinnaasut taakkununnga sammititat
suliarinegarnissaat pingaarutegartutut ataatsimiititaliamit isigineqarpoq. Akuersissutinik
pisariagaartunik pissarsiniarnissamut kiisalu piumasaqaatinik inatsimmi
aalajangersarneqgartunik egquutsitsinissamut inuussutissanik tunisassiortut ataasiakkaat
akisussaasuunerat  ataatsimiititaliamit  isumagatiginnginneganngilag, tassuunakkulli
taakkununnga ingerlatsinikkut ilitsersuisussaanermik aqutsisogarfiup pisussaaffegarnera suli
atuuttoq erseqqissaatigissallugu ataatsimiititaliag tunngavissagarsoraag.

Inatsisitigut pisussaaffiulersut nutaat inuussutissarsiuteqartut allaffissornerinut
annertusaataaneri sapinngisamik annikinnerpaaffissaaniitinnegarnissaat kiisalu
pisariaganngitsumik allaffissornermik pilersitsinnginnissaat qulakkeeqqullugu siuliani
allassimasut tunngavigalugit ataatsimiititaliamit Naalakkersuisut kaammattornegarput.

Kiisalu siunnersuutip malitsigisaanik suliffeqarfiit inuussutissalerisut
nakkutilliiartorfiginegarnerannik  nukittorsaanissaq aamma  pilersaarutiginegarnersoq
akissutegaamminni  isummerfigeqqullugu  Naalakkersuisut ataatsimiititaliamit aamma
kaammattuutiginegarpoqg, taamaassimappallu nakkutilliisut ilinniarsimasut amerlinegarnissaat
siunertaralugu Naalakkersuisut ganoq eqgarsaatersuutegarnersut.

Siunnersuutip aningaasatigut kingunerisassali

Siunnersuummik akuersissutiginneq aningaasatigut kingunegassanngitsoq siunnersuummut
nalinginnaasumik nassuiaatini allassimavoq. Ataatsimiititaliap siunnersuummik paasinninnera
malillugu  inuussutissanik  nakkutilliinerup  annertusineranik  siunnersuut  aamma
nassatagassaaq, tamannalu aningaasartuutit amerleriarnerannik qularnanngitsumik aamma
nassatagassaagq. ~ Taamaassimappat aningaasartuutaanerusut  taakku  inuussutissanik
pinegartunik pisisumit matussuserniarnegarnissaat ataatsimiititaliamit aamma
naatsorsuutiginegarpog.

Ataatsimiititaliap inassuteqaatai

Siuliani allassimasunik ogaaseqaateqgarluni ataatsimiititaliap isumagatigiittup inuussutissat
pillugit Inatsisartut inatsisissaattut siunnersuummut Naalakkersuisut allannguutissatut
siunnersuutaat akuerinegassasoq inassutigaa.

Taama oqaaseqgarluni isumaliutissiissummilu allassimasutut paasinnilluni ataatsimiititaliap
siunnersuut aappassaaniigassanngortippaa.

Henrik Fleischer

Siulittaasoq
Aqqaluaqg B. Egede
Siulittaasup tullia
Jens Danielsen Steen Lynge
Mute Bourup Egede Hans Enoksen

UKA 2019/22
J.nr.: 01.36.01.03-00092
J.nr.: 01.25.01/19EM-LABU-00022



